
ABDUQAYUM YOʻLDOSHEVNING “TOʻY” QISSASI XUSUSIDA 

G.Xasanova 

FarDU 2-kurs magistranti 

ANNOTATSIYA 

Abduqayum Yoʻldoshev oʻzbek adabiyotida oʻziga xos oʻringa ega 

ijodkorlardan biri hisoblanadi. Uning har bir asarida bir biriga oʻxshamagan 

voqealar, qahramonlar, ruhiyat tasvirlari uchraydi. Shuningdek qissalarda davr va 

qahramon masalasi, obrazlar talqini asarning asosiy boʻgʻinini tashkil etadi. Ushbu 

maqola Abduqayum Yoʻldoshevning “Toʻy” qissasidagi davr va qahramon 

masalasiga toʻxtalib oʻtiladi. 

Kalit soʻzlar: Qissa, epiklik, sentimentalizm, konsentrik sujet, davr, makon va 

zamon tushunchalari. 

АННОТАЦИЯ 

Абдукаюм Юлдошев – один из творцов, занимающих особое место в 

узбекской литературе. В каждом его произведении разные события, герои, 

персонажи, мысленные образы, а также в рассказах вопрос эпохи и героя, 

интерпретация образов является основным звеном произведения. Данная 

статья посвящена проблеме эпохи и героя в «Истории игрушек» Абдукаюма 

Юлдошева. 

Ключевые слова: новелла, эпос, сентиментализм, концентрический 

сюжет, период, концепции пространства и времени. 

ABSTRACT 

Abduqayum Yoldoshev is one of the creators who has a special place in Uzbek 

literature. In each of his works, there are different events, heroes, mental images. 

Also, in the stories, the question of the era and the hero, the interpretation of images 

is the main link of the work. This article focuses on the issue of the era and the hero 

in Abduqayum Yoldoshevʻs “Toy” story. 

Keywords: Concepts of short story, epic, sentimentalism, concentric plot, period, 

space and time. 

KIRISH 

Davr va qahramon muammosi adabiyotshunoslikdagi muhim masalalardan 

biridir. Akademik L.S.Lixachev qayd etganidek, “Davr insonni chetlab, hech narsa 

yarata olmaydi. Davr inson va uning maqsadi orqali ta’sir omiliga aylanadi. Bunda 

har kimga har xil ta’sir etadi. Chunki turli davrda insonlarning jamiyatda tutgan oʻrni 

turlichadir. Bunda har kimga har xil taʻsir etadi. Chunki turli davrda insonlarning 

jamiyatda tutgan oʻrni turlichadir.”[1.145] 

Yuqoridagi fiklarga asoslangan holda biz masalaning bu tomoniga biz 

Abduqayum Yoʻldoshev asarlari orqali oʻrganmoqchimiz. Adibning har bir asari 

oʻziga xos yoʻnalish va mavzuda yaratilgan boʻlib, uning ijodida hikoyachilik va 

qissachilikda yangilik boʻlgan voqea-hodisalar tasvirini koʻrishimiz mumkin. 

Jumladan, yozuvchining “Puankare” hikoyasida keraksiz urf-odatlar insonning 

halokati ekanligi, uni olamshumul ishlardan toʻxtab qolishiga ishora beriladi. 

“Sunbulaning ilk shanbasi” qissasi esa sentimentalizm yoʻnalishda boʻlib oʻziga xos 

qurilishga ega. Asarda qahramonning nafaqat hayoti balki ruhiyatidagi  kechinmalar 

ham mohirona tasvirlanadi. Asar qahramonning oʻzi bilan oʻzi betinim olishayotgan 

damlarida qay bir nuqtalar orqali uning qirralarini ochishga turtki boʻlgan 

qahramonlar qismatini yoritadi. Adibning “Begona shaharning namozshomlari” 

qissasi ham qahramonning samimiy his tuygʻulari bilan boshlanadi.Qissa xulosasi 

ham bugungi yoshlar uchun haqiqiy ibrat boʻla oladi. 

MUHOKAMA VA NATIJALAR 

Ushbu maqolada biz adibning “Toʻy” qissasini  davr va qahramon masalasi 

jihatdan tahlil etamiz. Qissa voqealar tasviri bilan kitobxonlar eʻtiborini torta 

oladigan asarlardan biri sanaladi. Qissada yaratilgan obrazlar makon va zamon 

tushunchalarini oʻzida jipslashtira olganligi bilan xarakterlidir.   

Adabiyotshunoslik ilmidan maʻlumki, har qanday asar oʻz zamonasi, davri 

muammolariga, oʻsha kunlarning dolzarb savollariga bergan javobi sifatida 

maydonga keladi. Ijodkor xoh tarixiy, xoh zamonaviy asar yozsin ularda oʻz 

davrining ijtimoiy-siyosiy, madaniy-maʻnaviy belgilari oʻz aksini topgan boʻladi. 

Konsentrik sujet asosida yozilgan ushbu qissa oddiy qishloq hayoti tasviri bilan 

boshlanadi. Fayzulloning turmushi kitobxonga tanishtirishiladi. Ushbu tasvirlar bilan: 

“Falokat oyoq ostida deganlari rost ekan. Endi chopqillay boshlagan ikki yarim 

yashar qizchasi dom qarshisidagi bolalar maydonchasida oʻynab yurib, beton 

ariqchasidan sakrab oʻtaman deganda oyogʻi ariqqa tushib ketgan. Muvozanatini 

yoʻqotgan qizaloq bir aylanib orqasi bilan beton ariqchaning qirrasiga urilgan. Ana 

shunda qizaloqning hali nozik umurtqa pogʻonasi qattiq lat yegan ekan. Duxtirlar 

avvaliga buni payqashmagan ekan payqashganda esa hali kech boʻlgan ekan.”[2-1]  

Ushbu tasvirlardan soʻng kitobxon kafiyatida oʻzgarish boʻladi. Hali uch yoshga 

ham toʻlmagan qizning kutilmagan falokat orqali nogiron  boʻlib qolishi  insonning 

koʻnglini xira qiladi. Asar davomida  Fayzulloning akasi Saydulloning toʻyga taklifi 

bilan qishloqqa borishi u yerdagi toʻy marosimining urf odatlari uni hayratlantiradi. 

Shunda akasi Saydulloning: E uka sen tushunmaydigan narsalar hali koʻp bu yerda. 

Shaharlik boʻlib, urf odatlarimizdan ancha uzoqlashib ketgansan-da[3-7] 

Haqiqatan Fayzullo hali bilmaydigan va tushunmaydigan juda koʻp narsalar bor 

ekan. Toʻy urf odatlaridan biri boʻlgan kuyovnavkarlar  bilan borganda uni majburlab 

ichirmoqchi boʻlgan Ashirmat va toʻydan qaytayotganda koʻchadagi yoʻl toʻsuvchilar 

uning hayratini nafratga aylantiradi. Ayniqsa, bu yoʻl toʻsuvchilar mashinada bir 

insonni urib yuborishi yaʻni inson hayotini oʻyin qilishi qahramonning jahlini 

chiqaradi. Akasi Saydullo esa bunga parvo qilmay “shunaqada toʻyda shunaqasi ham 

boʻlib turadi”, deya baholaydi. Biroq bu hali hammasi emas ekan: Toʻy endi 

nihoyasiga yetganda akasi aytganday hali Fayzullo bilmagan urf odatlardan biri 

natijasida yakkayu yagona oʻgʻlining oyogʻi ishlamay qolishi insonning hayoti urf 

odatlar natijasida arzimas narsaga aylanib qolganligini yaqqol namoyon etadi. 

Yozuvchi ushbu asarda nogiron boʻlib qolgan Azimjon orqali keraksiz urf 

odatlar orqali millat ongining nogiron boʻlib borayotganini koʻrsatib bera olgan. Buni 

qissadagi Zamira va kelinning yangasi nutqidagi ushbu voqea orqali bilishimiz 

mumkin. “Gap shu hoziroq tillani qoʻymasangiz ashqol-dashqolingizni yigʻishtirib 

qaytib ketaveringlar. Mening koʻchada qolgan jiyanim yoʻq. Insof ham kerak-da axir. 

Tuflini mayli dedik paltoga ham koʻndik. Lekin tilla masalasida bizni ahmoq qila 

olmaysiz” [4.10]. Parchadan koʻrinib turibdiki, kattalar uchun yoshlarning baxti, 

ularning oʻy hayollari bilan hech kimning ishi yoʻq. Ular uchun moddiylik birinchi 

oʻringa chiqqan. Asar soʻnggi esa achinarli tarzda yakunlanadi: “Bu uch shoʻrlikning 

oh nolasi butun olamni tutgandek. Yoʻq, ana qandaydir shikasta faryodlarga 

qandaydir musiqa ohanglari qoʻshilayotgandek. Ha bu karnay surnaylarning olis-

olislardan kelayotgan sadosiga oʻxshaydi. Soʻng esa “Toʻylar muborak” qoʻshigʻi 

yangrayotgandek”. 

XULOSA 

Oʻzbek xalqining mentaliteti haqida bu asarda birqancha fikrlar mavjud. Oʻzbek 

toʻy qiladi, yillab yigʻganini bir kunda toʻkib sochadi. Keyin esa... yana yillab 

qiyinchilik bilan mehnat qiladi... Soʻng esa yana toʻy... Tashqaridan kuzatib tugan 

odamning bu holatni koʻrib ensasi qotsa kerak. 

Xullas, har qanday ijodkorning yaratgan asariga baho berishda, uni gʻoyaviy 

badiiy jihatdan tahlil etishda davr masalasi yetakchilik qiladi. Chunki ijodkor oʻzi 

yashab turgan muhit, davr va siyosat talablaridan kelib chiqqan holda ijod qiladi. 

Odatda barcha asarlarda qahramon va davr mutanosib boʻladi. Yaʻni qahramon 

davrdan oʻzib ketadi, qahramon va davr hamohanglikda harakatlanadi yoki aksincha 

qahramon davrdan ortda qoladi.  

